
 

 

 
 
 
 

REPUBLIKA E SHQIPËRISË 
KËSHILLI BASHKIAK TIRANË 

 

V E N D I M 
 

Nr.14, datë 24/02/2006 
 

PËR DISA NDRYSHIME NË NENET 13 DHE 29  
TË RREGULLORES SË BRËNDSHME TË FUNKSIONIMIT TË 

KËSHILLIT BASHKIAK TË TIRANËS, MIRATUAR ME  
VENDIMIN E KËSHILLIT BASHKIAK NR.31, DT.31/05/2004 

 
Në mbështetje të ligjit Nr.8652, dt.31/07/2000 “Për organizimin dhe funksionimin e 
qeverisjes vendore”, neni 32, gërma “a”, me propozimin e Kryetarit të Këshillit Bashkiak, 

 
V E N D O S I: 

 
1. Në nenin 13 të “Rregullores së brëndshme të funksionimit të Këshillit Bashkiak të 

Tiranës”, “Mbledhjet e Këshillit Bashkiak”, në pikën 3 të tij, pas gërmës “c” 
shtohet fjalia si më poshtë vijon: 
“Kërkesa i drejtohet Kryesisë së Këshillit Bashkiak, e shoqëruar me projekt-aktin 
që do të shqyrtohet në mbledhje si dhe relacionin përkatës”. 

 
2. Neni 29 i “Rregullores së brëndshme të funksionimit të Këshillit Bashkiak të 

Tiranës”, “Seancat e këshillimeve me bashkësinë”, ndryshon si vijon: 
- Për probleme të caktuara, apo përpara shqyrtimeve të projekt-akteve, 

Këshilli nëpërmjet Komisioneve të përherëshme dhe grupeve të 
këshilltarëve, zhvillojnë seanca këshillimi me bashkësinë. 

- Seancat e këshillimit janë të detyrueshme për rastet e parashikuara në 
nenin 32, gërmat dhe, e, f, k, të ligjit Nr.8652, dt.31/07/2000 “Për 
organizimin dhe funksionimin e qeverisjes vendore”. 

- Këshillimi me bashkësinë bëhet sipas mënyrës që përcakton vetë 
Komisioni ose grupi i këshilltarëve si: ftesa në mbledhjet e specialistëve të 
fushave përkatëse, takimet me përfaqësues të banorëve, me institucione 
dhe organizata jo-fitimprurëse. 

- Nismat për organizimin e referendumeve vendore miratohen nga Këshilli 
Bashkiak. 

- Problemet që dalin nga proçesi i këshillimit, trajtohen në mbledhjet e 
Komisioneve apo grupeve përkatëse dhe më pas në mbledhjen e Këshillit 
Bashkiak. 

 
3. Ky Vendim hyn në fuqi menjëherë. 

 
K R Y E T A R I 

 
LUAN SHAHOLLARI 

 


